ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԳԱԶԱՅԻՆ ԷԼԵԿՏՐԱԿԱՅԱՆ ԿԱՌՈՒՑԵԼՈՒ ԵՎ ՇԱՀԱԳՈՐԾԵԼՈՒ ՎԵՐԱԲԵՐՅԱԼ ՀԱՄԱՁԱՅՆԱԳՐԻ ՀԻՄՆԱԴՐՈՒՅԹՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
Հիմք ընդունելով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասը, Հայաստանի Հանրապետության էներգահամակարգի արտադրական  հզորությունների զարգացման և էլեկտրական էներգիայի արտահանմանը նպաստելու նպատակով Հայաստանի Հանրապետության կառավարությունը որոշում է.

1. Հավանություն տալ Հայաստանի Հանրապետության կառավարության՝ ի դեմս Հայաստանի Հանրապետության էներգետիկայի և բնական պաշարների նախարարության և «Անակլիա Այ Ի Փի Հոլդինգ» սահմանափակ պատասխանատվությամբ ընկերության միջև կնքվող Հայաստանի Հանրապետության տարածքում 540 ՄՎտ հզորության գազային էլեկտրակայանի (2x270ՄՎտ) կառուցման և շահագործման վերաբերյալ համաձայնագրի հիմնադրույթներին (այսուհետև՝ Համաձայնագրի Հիմնադրույթներ կամ ՀՀԴ)՝ համաձայն հավելվածի:

2. Լիազորել Հայաստանի Հանրապետության էներգետիկայի և բնական պաշարների նախարարին՝ Հայաստանի Հանրապետության կառավարության անունից ստորագրել սույն որոշման 1-ին կետում նշված Համաձայնագրի Հիմնադրույթները:

Տեղեկանք հիմնավորում

«Հայաստանի Հանրապետությունում գազային էլեկտրակայան կառուցելու և շահագործելու վերաբերյալ համաձայնագրի հիմնադրույթներին հավանություն տալու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը

	
	      ՀՀ վարչապետին է դիմել «Անակլիա Էներջի» կազմակերպությունը՝ հայտնելով իր մտադրությունը Հայաստանի Հանրապետությունում 540 ՄՎտ հզորության գազային էլեկտրակայանի (2x270ՄՎտ) («Ջեներալ Էլեկտրիկ» ընկերության արտադրության գազատուրբիններով աշխատող) կառուցելու վերաբերյալ՝ շուրջ 600 մլն ԱՄՆ դոլար ներդրումային արժեքով: 

      «Անակլիա Էներջի» կազմակերպությունը իր պատրաստակամությունն է հայտնել ամբողջությամբ ֆինանսավորել էլեկտրակայանի կառուցումը, ակնկալելով ՀՀ կառավարության աջակցությունը մի շարք հարցերում, ինչպիսիք են՝ գազի երաշխավորված ծավալների մատակարարումը, անհրաժեշտ թույլտվությունների տրամադրումը, կայանների կառուցման նպատակով համապատասխան հողատարածքների հատկացման հարցում աջակցություն, գործող օրենսդրության շրջանակներում իր ներդրումների երաշխավորված պաշտպանվածությունը, հարկային արտոնություններ, բարձրավոլտ էլեկտրական գծերից օգտվելու նախապատվություն և էլեկտրաէներգիայի անարգելք արտահանման իրավունք:

     

	2.
	Ընթացիկ իրավիճակը և խնդիրները

	
	       Ժամանակակից գազատուրբիններով աշխատող էլեկտրակայանները բավականին էֆեկտիվ են: «Ջեներալ Էլեկտրիկ» ընկերության արտադրության գազատուրբիններով աշխատող  540 ՄՎտ հզորության գազային էլեկտրակայանի (2x270ՄՎտ)  կառուցումը կնպաստի Հայաստանի Հանրապետության էներգետիկ համակարգի անվտանգության և կենսունակության ապահովմանը,  արտադրական հզորությունների զարգացմանը, ինչպես նաև էլեկտրաէներգիայի արտահանման ծավալների աճին:



	3.
	Տվյալ բնագավառում իրականացվող քաղաքականությունը

	
	       ՀՀ էներգահամակարգի անվտանգության և կենսունակության ապահովման նպաստում:

	4.
	Կարգավորման նպատակը և բնույթը

	
	ՀՀ էներգահամակարգի արտադրական զորությունների զարգացմանը նպաստում:

	5.
	Նախագծի մշակման գործընթացում ներգրավված ինստիտուտները և անձիք   

	
	  ՀՀ էներգետիկայի և բնական պաշարների նախարարության աշխատակազմ:

      

	6.
	Ակնկալվող արդյունքը

	
	    ՀՀ տարածքում երկու գազային էլեկտրակայանների կառուցման նպատակով Համաձայնագրի Հիմնադրույթների ստորագրում և դրա հետագա իրագործում:

	7.
	Այլ տեղեկություններ (եթե այդպիսիք առկա են)

	
	-


Տ Ե Ղ Ե Կ Ա Ն Ք
«Հայաստանի Հանրապետությունում գազային էլեկտրակայան կառուցելու և շահագործելու վերաբերյալ համաձայնագրի հիմնադրույթներին հավանություն տալու մասին» ՀՀ կառավարության որոշման նախագծի ընդունման կապակցությամբ իրավական այլ ակտերի ընդունման անհրաժեշտության մասին 

«Հայաստանի Հանրապետությունում գազային էլեկտրակայան կառուցելու և շահագործելու վերաբերյալ համաձայնագրի հիմնադրույթներին հավանություն տալու մասին» ՀՀ կառավարության որոշման նախագծի ընդունումն իրավական այլ ակտերի ընդունման անհրաժեշտություն չի առաջացնում:
Տ Ե Ղ Ե Կ Ա Ն Ք
«Հայաստանի Հանրապետությունում գազային էլեկտրակայան կառուցելու և շահագործելու վերաբերյալ համաձայնագրի հիմնադրույթներին հավանություն տալու մասին»  ՀՀ կառավարության որոշման նախագիծն ընդունելու կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
«Հայաստանի Հանրապետությունում գազային էլեկտրակայան կառուցելու և շահագործելու վերաբերյալ համաձայնագրի հիմնադրույթներին հավանություն տալու մասին» ՀՀ կառավարության որոշման նախագծի ընդունումն պետական կամ տեղական ինքնակառավարման մարմնի բյուջեում եկամուտների և ծախսերի ավելացումներ կամ նվազեցումներ չի նախատեսում:
	ԱՄՓՈՓ ՏԵՂԵԿԱՆՔ
«Հայաստանի Հանրապետությունում գազային էլեկտրակայան կառուցելու և շահագործելու վերաբերյալ համաձայնագրի հիմնադրույթներին հավանություն տալու մասին» ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ


	N/N
	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	1.
	ՀՀ ֆինանսների նախարարություն
(12.08.2014թ. N01.1/5-1/11904-14)
	Արտոնյալ հարկային պայմանների տրամադրման առաջարկի վերաբերյալ.

1. Նախագծի 1-ին կետով հաստատվող հավելվածի 4-րդ` Նախարարության պարտա​վո​րու​թյուն​ները բաժնի 4.1-ին կետի թ ենթակետի (Հարկազատում)`

1) առաջին պարբերության համաձայն, ՀՀ Կառավարությունը ընդունելու է ԱԱՀ վճա​րում​ները հետաձգելու մասին` ապրանքների ներմուծմանն առնչվող համապատասխան որոշում՝ «Ավելացված արժեքի հարկի մասին» ՀՀ օրենքի 6.1-ին հոդվածի համաձայն,

2) երկրորդ պարբերության համաձայն, ՀՀ կառավարությունը երաշխավորում է, որ էներ​գիա​յի  արտահանման  ժամանակ  կիրառելու  է  ԱԱՀ-ի  զրոյական դրույքաչափ։ Նման դեպքում դուստր ընկերությունն ունի դեբետագրված ԱԱՀ-ի գումարին համարժեք փոխհատուցման կամ կրե​դիտավորման իրավունք:

Վերոնշյալի կապակցությամբ, հայտնում ենք, որ նախագծով ներկայացված արտոնու​թյուն​ների կիրառության հետ կապված հարաբերությունները արդեն իսկ կարգավորված են գործող օրենսդրությամբ: Մասնավորապես,

1) ներդրումային ծրագրերի շրջանակներում ապրանքների ներմուծման դեպքում մաք​սա​յին մարմինների կողմից հաշվարկվող ԱԱՀ-ի գումարների վճարման ժամկետի հետաձգ​ման հետ կապված հարաբերությունները կարգավորված են Ավելացված արժեքի հարկի մասին ՀՀ օրենքի 6.1-ին հոդվածով և դրա կիրառությունն ապահովող` ՀՀ կառա​վարու​թյան 2011 թվա​կանի օգոստոսի 4-ի թիվ 1119-Ն որոշմամբ,

2) արտահանվող ապրանքների իրացման գործարքների նկատմամբ ԱԱՀ-ի զրոյական դրույ​​քաչափ կիրառելու և այդ գործարքների հետ կապված` ձեռք բերված ապրանքների և ստաց​ված ծառայությունների գծով մատակարարների կողմից ներկայացված հարկային հաշիվ​​նե​րում և ապրանքների ներմուծման մաքսային հայտարարագրերում առանձնացված ԱԱՀ-ի գումար​ների հաշվանցման և (կամ) հետ վերադարձման հետ կապված հարա​բե​րու​թյուն​ները կար​գավորված են Ավելացված արժեքի հարկի մասին ՀՀ օրենքի 16-րդ հոդ​վածով և դրա կիրառությունն ապահովող` նույն օրենքի թիվ 1 հավելվածով ու Հարկերի մասին ՀՀ օրենքի թիվ 1 հավելվածով սահմանված կարգերով:
Հաշվի առնելով վերոնշյալը` առաջարկում ենք նախագծով հաստատվող հավելվածի 4-րդ` Նախա​րարության պարտա​վո​րու​թյուն​ները բաժնի 4.1-ին կետի թ ենթակետից (Հարկազա​տում) հանել առաջին և երկրորդ պարբերությունները:

2. Միաժամանակ, հայտնում ենք, որ գործող օրենսդրությամբ ներդրումային ծրագրերի մասով նախատեսված են այլ հարկային արտոնություններ նույնպես: Մասնավորապես`

1) Շահութահարկի մասին ՀՀ օրենքի 39.3-րդ հոդվածի համաձայն, ՀՀ կառավա​րու​թյան որոշմամբ հավանության արժանացած գործարար ծրագիր իրականացնող ռեզի​դենտի (բացա​ռությամբ առևտրի կամ ֆինանսական ոլորտում գործունեություն իրակա​նաց​նող ռեզի​դենտի)` գործարար ծրագրի մեկնարկման ու դրան հաջորդող երկու հաշվետու տարի​ների շահութա​հարկի գումարը նվազեցվում է գործարար ծրագրի շրջանակներում ստեղծված նոր աշխա​տատեղերի մասով համապատասխան տարվա ընթացքում հաշվարկ​ված լրացուցիչ աշխա​տավարձի և դրան հավասարեցված վճարումների 100 տոկոսի չափով, բայց ոչ ավելի, քան համապատասխան հաշվետու տարվա համար հաշվարկված փաստացի շահութահարկի գումարի 30 տոկոսը, ինչը նշանակում է, որ այդ աշխատատեղերի մասով աշխատավարձի ծախսը, ըստ էության, պետությունը վերցնում է իր վրա,
2) Շահութահարկի մասին ՀՀ օրենքով նախատեսված են հիմնական միջոցների ամոր​տի​​զացիոն կարճ ժամկետներ, որոնց կիրառությունը հնարավորություն է ընձեռում հիմնական միջոց​ների օգտակար ծառայության ժամկետներից անհամեմատ ավելի կարճ ժամկետներում այդ հիմնական միջոցների արժեքը նվազեցնել հարկման բազայից և ըստ այդմ կրճատել շահու​թահարկի տեսքով վճարվող հարկերը,
3) ներդրումային նշանակություն ունեցող բազմաթիվ ապրանքներ (այդ թվում` գազային տուր​բինները) ներառված են Կազմակերպությունների և անհատ ձեռնար​կա​տերերի կողմից ներ​մուծվող` մաքսատուրքի 0 տոկոս դրույքաչափ ունեցող և ակցիզային հար​կով հարկման ոչ ենթակա այն ապրանքների ցանկը հաստատելու մասին, որոնցից ավելացված արժեքի հարկը մաք​սային մարմինների կողմից չի հաշվարկվում և գանձվում ՀՀ օրենքով հաստատված ցան​կում, ինչը նշանակում է, որ այդ ապրանքների ներմուծման մասով չի վճարվում ինչպես մաք​սա​տուրք, այնպես էլ ավելացված արժեքի հարկ:
3. Միաժամանակ, հայտնում ենք, որ գործող օրենսդրությամբ նախատեսված` վերոնշյալ հար​կային ու մաքսային արտոնություններից բացի այլ հարկային արտոնու​թյուն​ների տրամա​դրումը համա​րում ենք ոչ նպատակահարմար, քանի որ ներկա փուլում իրակա​նաց​վող հար​կա​յին քաղա​քա​կա​նությունն ուղղված է հարկման բազայի ընդլայնմանը, գործող հարկային արտո​նու​թյունների շրջա​նակի նեղացմանը և բոլոր հարկ վճարողների համար հարկման հավասար պայ​մանների ապա​հովմանը:

Էլեկտրաէներգիայի անարգել արտահանման իրավունքի վերապահման առաջարկի վերաբերյալ.

«Էներգետիկայի մասին» ՀՀ օրենքի 33-րդ հոդվածի Էլեկտրական էներգիայի (հզո​րության) արտահանման լիցենզիա տրվում է միայն ներքին շուկայի հագեցվածության դեպքում, երբ էլեկտրաէներգիայի արտահանումը չի հակասում ներքին շուկայի սպառող​ների շահերին:

Միաժամանակ հայտնում ենք, որ վերջերս ՀՀ էներգետիկայի և բնական պաշարների նախա​րարության կողմից ՀՀ ֆինանսների նախարարություն է ներկայացվել նախնական առաջար​կություն` Երևանի համակցված շոգեգազային ցիկլով էլեկտրակայանի նոր էներ​գաբլոկի կառուցման նպատակով Ճապոնիայի միջազգային համագործակցության գործա​կա​լությունից վարկ ներգրավելու համար:

Հայտնում ենք նաև, որ խնդրո առարկա գրությամբ ներկայացված առաջարկից պարզ չէ, թե ՀՀ-ից ինչպիսի օժանդակություն է ակնկալվում, որը կարող է բերել ՀՀ-ի կողմից ֆինանսական պարտավորությունների առաջացմանը:


	Ընդունվել է:

	2.
	ՀՀ հանրային ծառայությունները կարգավորող հանձնաժողով (11.08.2014թ. NՇԿ/2.1-2/489-14)
	ՀՀ հանրային ծառայությունները կարգավորող հանձնաժողովը հայտնում է¸ որ «Հայաստանի Հանրապետության կառավարության՝ ի դեմս Հայաստանի Հանրապետության էներգետիկայի և բնական պաշարների նախարարության և «Անակլիա Այ Ի Փի Հոլդինգ» սահմանափակ պատասխանատվությամբ ընկերության միջև կնքվող Հայաստանի Հանրապետության տարածքում երկու գազային էլեկտրակայանների (2x220ՄՎտ հզորության կայաններ) համալիրների կառուցման և գործարկման վերաբերյալ համաձայնագրի հիմնադրույթների հավանություն տալու մասին» ՀՀ կառավարության որոշման նախագծում (այսուհետ՚ Նախագիծ) անդրադարձ չկա վերջինիս՝ Հայաստանի Հանրապետության էլեկտրաէներգետիկական համակարգին՝ ներքին շուկայի կարիքների բավարարման համար էլեկտրական էներգիայի վաճառքի մասին: Այս հարցն արժանի է ուշադրության, քանի որ Նախագծի բովանդակությունից բխում է¸ որ արտադրված ողջ էլեկտրական էներգիան նախատեսվում է արտահանել:

Առաջին հերթին հարկ է նշել, որ «Անակլիա Այ Ի Փի Հոլդինգ» ՍՊԸ-ն (այսուհետ՚ Ներդրող) էլեկտրական էներգիայի արտահանման նպատակով, համաձայն «Էներգետիկայի մասին» ՀՀ օրենքի 33-րդ հոդվածի 1-ին մասի, պետք է ՀՀ հանրային ծառայությունները կարգավորող հանձնաժողովի կողմից սահմանված կարգով ստանա էլեկտրական էներգիայի արտահանման լիցենզիա: Օրենքի նույն հոդվածի համաձայն, էլեկտրական էներգիայի (հզորության) արտահանման լիցենզիա տրվում է միայն ներքին շուկայի հագեցվածության դեպքում, երբ էլեկտրաէներգիայի արտահանումը չի հակասում ներքին շուկայի սպառողների շահերին: Այս համատեքստում ենթակա է դիտարկման  երկու իրավիճակ.

1. էլեկտրամատակարարման անխուսափելի սահմանափակումների հանգեցնող վթարային իրավիճակներ, երբ անհրաժեշտ կլինի գազային էլեկտրակայաններից ձեռք բերել էլեկտրական էներգիա (հզորություն)՝ էլեկտրաէներգետիկական համակարգի աշխատանքի բնականոն ռեժիմի  պահպանման կամ վերականգնման նպատակով, կամ հակառակը՝ գազային էլեկտրակայանները անջատել համակարգից, կամ սահմանափակել վերջինիս հզորությունը.

2. Ներքին շուկայի համար գազային էլեկտրակայաններից առաքվող էլեկտրաէներգիայի ձեռք բերման հնարավորություն, այն ժամանակ երբ «Էլեկտրաէներգետիկական համակարգի օպերատոր» ՓԲԸ-ի կողմից իրականացվող՝ տնտեսական կարգավարման ռեժիմում (արտադրական հզորությունների, էլեկտրաէներգիայի ներկրման և հաղորդման հնարավորությունների հայտարարագրման, պլանավորման և կարգավարման միջոցը, որը հանգեցնում է նվազագույն ծախսումներով էլեկտրաէներգիայի մատակարարման` հուսալիության և անվտանգության ցուցանիշների պահպանմամբ), գազային էլեկտրակայաններից առաքված էլեկտրական էներգիայի արտահանման համար հայտարարագրված արժեքը կլինի ավելի ցածր քան տվյալ պահին էլեկտրաէներգետիկական համակարգի հաշվեկշիռը սահմանափակող կայանի սակագինը:

Հիմնադրույթների վերաբերյալ համաձայնագրում (այսուհետ՚ ՀՀԴ) նախատեսված չէ նաև Ներդրողի՚ սեփականության իրավունքի փոխանցման սահմանափակում: Ուստի առաջարկում ենք ՀՀԴ-ում ներառել դրույթ¸ համաձայն որի Ներդրողի կողմից հիմնադրված դուստր ընկերության բաժնետոմսերի օտարումը կարող է իրականացվել ՀՀ կառավարության համաձայնությամբ¸ ինչպես նաև ՀՀ հանրային ծառայությունները կարգավորող հանձնաժողովի թույլտվությամբ՚ «Էներգետիկայի մասին» ՀՀ օրենքով սահմանված կարգով: Միաժամանակ¸ առաջարկում ենք ՀՀԴ-ում ամրագրել դրույթ¸ ըստ որի Ներդրողը էներգետիկայի բնագավառում լիցենզիաների տրամադրման համար հանձնաժողովին է ներկայացնում օրենքով սահմանված ֆինանսական երաշխիքներ:
Միաժամանակ¸ Նախագծի տեքստային մասի վերաբերյալ հանձնաժողովը հայտնում է հետևյալը.
1. Նախագծի վերնագրում¸ 1-ին կետում և 1-ին  կետով հավանության արժանացվող ՀՀԴ-ում հստակեցման կարիք ունեն «գազային էլեկտրակայաններ»¸ «երկու գազային էլեկտրակայանների համալիրներ» եզրույթները¸ քանի որ նշված ձևակերպումներից պարզ չէ¸ արդյոք Ներդրողի կողմից էլեկտրակայանների  կառուցումն իրականացվելու է «Էներգետիկայի մասին» ՀՀ օրենքի համաձայն ընկերությանը տրամադրվող էլեկտրական էներգիայի (հզորության) արտադրության մեկ  լիցենզիայի շրջանակում¸ թե՚ ոչ.

2. ՀՀԴ-ի նախաբանի «Բ»  կետից անհրաժեշտ է հանել «մինչև» բառը՚ համապատասխանեցնելով ՀՀԴ-ի այլ դրույթների հետ.

3. Կարծում ենք ՀՀԴ-ի 1-ին՚ ՀՀԴ-ի առարկան կետում¸ գազային էլեկտրակայանների համալիրների կառուցման վերաբերյալ դրույթի ամրագրման հետ միաժամանակ անհրաժեշտ է ամրագրել նաև հարակից ենթակառուցվածքների կառուցման վերաբերյալ դրույթ՚ հաշվի առնելով ՀՀԴ-ի նախաբանի «Ա» և «Բ» կետերը.

4.  Վերանայման կարիք ունեն ՀՀԴ-ի 2-րդ կետի 2-րդ պարբերությունը¸ ինչպես նաև 4.1 կետի ա) ենթակետը¸ նշված խմբագրություններից հանելով «լիցենզիաները» բառը¸ քանի որ էլեկտրական էներգիայի (հզորության) արտադրության լիցենզիայի տրամադրումը «Էներգետիկայի մասին» ՀՀ օրենքի համաձայն ՀՀ կառավարության և ՀՀ էներգետիկայի և բնական պաշարների նախարարության իրավասությունների շրջանակից դուրս են: Միաժամանակ¸ առաջարկում ենք ՀՀԴ-ի 2-րդ կետի 2-րդ պարբերության հստակեցման նպատակով ամրագրված 18 ամսվա ժամկետի մեկնարկը հաշվարկել հանձնաժողովի կողմից լիցենզիայի տրամադրման պահից:

5. ՀՀԴ-ի 3-րդ էջում «ներդրող» սահմանման մեջ «նշանակված» բառը փոխարինել «հիմնադրված» բառով՚ ելնելով օրենսդրության պահանջներից.

6.  ՀՀԴ-ի 4-րդ էջում առաջարկում ենք «Եզակի թվով օգտագործված բառերը ներառում են նաև հոգնակին և հակառակը» բառերից հետո լրացնել հետևյալ բառերով. «¸ եթե դա կիրառելի է տվյալ իրավահարաբերության նկատմամբ».

7. ՀՀԴ-ի 4.1 կետի գ) ենթակետի 1-ին պարբերությունը ենթակա է վերանայման՚ հաշվի առնելով¸ որ նշված պարբերությամբ ամրագրված դրույթները չեն կարող համարվել որպես Նախագծի իրականացման նախապայման¸ դուրս են նախարարության իրավասության շրջանակից և կարող են իրականացվել գործող ընդհանուր կարգավորումների համաձայն: Միաժամանակ¸ հայտնում եմ¸ որ նշված կոմունալ ծառայությունների օգտագործման իրավունքը պետք է տրամադրվի ոչ թե արտոնյալ պայմաններով¸ այլ ոչ խտրական սկզբունքով: Բացի այդ՚ անհրաժեշտ է նշված ենթակետի 2-րդ պարբերության «Նախագծի իրականացման վայրի համար տրամադրել էներգահաղորդման գծերի օգտագործման առաջնահերթության իրավունք» բառերը փոխարինել «Նախագծի իրականացման համար տրամադրել միջպետական էներգահաղորդման գծերի օգտագործման ոչ խտրական իրավունք» բառերով.

8. Հստակեցման կարիք ունի ՀՀԴ-ի 4.1 կետի դ) ենթակետում «ինչպես նաև ապահովել նշված հողատարածքին հասանելի համապատասխան կոմունալ հարմարություններով և ենթակառուցվածքներով» բառերը¸ հաշվի առնելով¸ որ ՀՀԴ-ի նախաբանի համաձայն՚ հարակից ենթակառուցվածքների կառուցումը ամրագրված է որպես Ներդրողի պարտավորություն.

9. Անհրաժեշտ է հանել ՀՀԴ-ի 4.1 կետի ե) ենթակետը¸ քանի որ այն չի կարող համարվել նախարարության պարտավորություն.

10. ՀՀԴ-ի 4.1 կետի զ) ենթակետը անհարժեշտ է վերանայել՚ հաշվի առնելով որ նախարարությունը չի հանդիսանում բնական գազի մատակարար և միայն կարող է երաշխավորել նշված կետում ամրագրված ծավալով Ներդրողին բնական գազի մատակարարումը միևնույն պայմաններով¸ որոնք կիրառվում են էներգիա արտադրող այլ կայանների դեպքում: Միաժամանակ¸ «230» թիվը անհրաժեշտ է փոխարինել «230.82» թվով.

11. Քննարկման կարիք ունի ՀՀԴ-ի 5.3 և 9-րդ կետերում ամրագրված՚ խիստ գաղտնիության վերաբերյալ դրույթները՚ հաշվի առնելով¸ որ նշված կետերով նախատեսված գործընթացը ներառում է նաև լիցենզավորումը¸ ինչը համաձայն «Լիցենզավորման մասին» և «Էներգետիկայի մասին» ՀՀ օրենքների՚ հրապարակային և թափանցիկ գործընթաց է՚ բացառությամբ «Էներգետիկայի մասին» ՀՀ օրենքի 20-րդ հոդվածով նախատեսված դեպքի.

12. ՀՀԴ-ի 5.4 կետից առաջարկում ենք հանել «սահմանված սկզբունքների» բառերը.

13. ՀՀԴ-ի 5.5 կետում հստակեցման կարիք ունի «ենթաներդրողներ» եզրույթը.

14. ՀՀԴ-ի 6-րդ կետի առնչությամբ գտնում ենք¸ որ տարընկալումներից խուսափելու նպատակով Ներդրողի կողմից առաջարկում ենք ՀՀԴ-ին կցել Ներդրողի հիմնադիր փաստաթղթերը¸ իսկ ՀՀԴ-ի 12-րդ էջում բացի Ներդրողի փոստային հասցեից անհրաժեշտ է ամրագրել նաև ընկերության իրավաբանական հասցեն (գտնվելու վայրը).
15. ՀՀԴ-ի 10-րդ կետի 1-ին պարբերությունում առաջարկում ենք «բացասական ազդեցություն են ունենում Կողմերի փոխադարձ պարտավորությունների ժամանակին կատարումն ապահովելու առումով» բառերը փոխարինել «անհնար են դարձնում Կողմերի փոխադարձ պարտավորությունների կատարումը» բառերով:

	Ընդունվել է, համաձայնագրի 5.2 կետում ավելացվել է 2-4-րդ պարբերությունները:

Ընդունվել է, կատարվել է խմբագրում:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:



	3.
	ՀՀ արդարադատության նախարարություն
	1. Նախագծի վերնագրից առաջ անհրաժեշտ է լրացնել «ՆԱԽԱԳԻԾ» բառը՝ նկատի ունենալով «Իրավական ակտերի մասին» ՀՀ օրենքի 27-րդ հոդվածի 6-րդ մասի պահանջները:

2. Նախագծի նախաբանում անհրաժեշտ է հղում կատարել «Իրավական ակտերի մասին» ՀՀ օրենքի 14-րդ հոդվածի 3-րդ մասին: 


	Ընդունվել է:

Ընդունվել է:
















